
Նախորդ դասերի կրկնություն
Քերականություն- Անցած նյութի կրկնություն  
1. [bookmark: _Hlk113485354]Կրկնել ձայնավորների ուղղագրությունն ու ուղղախոսությունը։ Ը ձայնավորի ուղղագրությունն ու ուղղախոսությունը (էջ 41):
· Բառասկզբում Ը հնչյունը գրվում է միայն Ղ-ից, Մ-ից և Ն-ից առաջ, ինչպես նաև ըստ բառում։ Օրինակ՝ ըմբոստ, ընթանալ, ըղձալի և այլն։
· Բառամիջում Ը-ն գրվում է միայն ը-ով սկսվող բառարմատի դեպքում։ Օրինակ՝ գործընկեր, անընդմեջ, անընդունելի և այլն։
· Նաև Կ և Չ մասնիկներից հետո։ Օրինակ՝ կընկնի, չընդունել և այլն։
· Որոշ ձայնարկություններում՝ թըխկ, շըխկ և այլն։
· Մյուս դեպքերում բառամիջում լսվող Ը-ն չի գրվում։

2. Կրկնել ձայնավորների ուղղագրությունն ու ուղղախոսությունը։ Յ ձայնակապի ուղղագրությունն ու ուղղախոսությունը (էջ 48):
· Յ ձայնակապը գրեթե բոլոր ձայնավորների միջև արտասանվում է, օրինակ՝ հիանալ, տիեզերք, լիություն, գրեինք , բայց գրվում է միայն ա-ից և ո-ից հետո, օրինակ՝ արքայություն, երեխայական, գոյություն։
· Յ-ն գրվում է նաև այդ հնչյունով վերջացող մի քանի օտար բառերում՝ Ալեքսեյ, Սերգեյ, լիցեյ, հոքեյ, թեյ։

3. [bookmark: _Hlk120653343]Կրկնել Երկհնչյունների ուղղագրությունը և ուղղախոսությունը – ՅԱ – ԻԱ – ԵԱ (էջ 51):   
· Յա լսելիս մեծ մասամբ գրվում է յա, օրինակ՝ երկաթյա, եղյամ, անցյալ և այլն
· Յա երկհնչյունը իա տառերով է գրվում՝
Ա․ հետևյալ բառերում՝ դաստիարակ, հեքիաթ, օվկիանոս, կրիա, խավիար, բամիա, փասիան։
Բ․ Մի շարք անուններում՝ Մարիամ, Եղիա, Երեմիա, Բունիաթյան, Սուքիասյան։
Գ․ Աշխարհագրական անունների վերջում՝ Կիլիկիա, Ֆրանսիա, Իտալիա և այլն։
Դ․ Մի շարք օտար բառերում՝ Էներգիա, քիմիա, օլիմպիադա, սոցիալական։
· Կանանց օտար անունները գրվում են յա-ով՝ Ամալյա, Օլյա, բացառությամբ Մարիա և Լիա անունների։
· Մի քանի անուններ ունեն զուգահեռ ձևեր՝
· Աշխարհագրական անուններ՝                                      
Ասիա (աշխարհամաս)
Սոֆիա (Բուլղարիայի մայրաքաղաքը)
Վիկտորիա (ջրվեժ)
· Կնոջ անուն՝
Ասյա,		Սոֆյա, 	Վիկտորյա
4. [bookmark: _Hlk121421185]Կրկնել Երկհնչյունների ուղղագրությունը և ուղղախոսությունը – Ույ - յու (էջ 52) ; Ոյ – յո – իո (էջ 54):   

· [bookmark: _Hlk121421239]Ույ և յու երկհնչյուններն ինչպես արտասանվում, այնպես գրվում են։ Օրինակ՝ ընկույզ, ողջույն, ձյուն, հյուր և այլն։
· Բառամիջում լսում ենք «օյ», գրում ենք «ոյ»։ Օրինակ՝ խոյ, Նոյ, գոյական և այլն։
· «Յո» երկհնչյուն ինչպես լսվում, այնպես գրվում է։ Օրինակ՝ յոթ, արդյոք և այլն։
· «Իո» լսելիս գրվում է «իո»։ Օրինակ՝ ռադիո, միլիոն, հետիոտն։
· «Էո» լսելիս գրվում է «եո»։ Օրինակ՝ թեորեմ, քամելեոն և այլն։

5. Կրկնել բաղաձայնների ուղղագրությունը՝ Բ-Պ-Փ (Էջ 63):
· Պ-ն և Փ-ն բառի բոլոր դիրքերում գրվում են այնպես, ինչպես արտասանվում են։ Օրինակ՝ պար, ապրել, ափ, խուսափել և այլն։
· Բ-ն հիմնականում գրվում է այնպես, ինչպես արտասանվում է։ Օրինակ՝ արբանյակ, բորբ և այլն։
· Բառամիջում և բառավերջում Բ է գրվում, սակայն Փ է արտասանվում՝
· 1) ր-ից հետո՝ դարբին, հարբել, նուրբ և այլն։
· 2) մ-ից հետո՝ համբերել, համբուրել և այլն։
· 3) ձայնավորից հետո՝ Գաբրիել, իբր, խաբել, երեքշաբթի և այլն։
· Բառամիջում և բառավերջում Բ է գրվում, սակայն Պ է արտասանվում Ղ բաղաձայնից հետո՝ աղբ, աղբյուր, եղբայր, ողբ և այլն։

Բառագիտություն - Անցած նյութի կրկնություն  
· Այգեպան – այգին մշակող մարդ
· Համբավ – մարդու մասին կարծիք
· Սուրալ – սլանալ
· Նժույգ – ձի, երիվար
· Նսեմացնել – ցածրացնել
· Ուռկան – ձուկ որսալու ցանց
· Ցամաքած - չորացած
· Սաստիկ - ուժգին
· Զարհուրելի – սարսափելի, ահավոր
· Շվաք  - ստվեր
· Դյուրաթեք – հեշտությամբ թեքվող
· Զննել - ուսումնասիրել
· Սարսուռ - դող
· Ուռի – կախված ճյուղերով գեղեցիկ ծառ
· Թախծանուշ – միաժամանակ տխուր և գեղեցիկ
· [bookmark: _Hlk121421081]Ոխերիմ – անհաշտ, երդվյալ թշնամի
· Բեռնել – բարձել, բեռը դնել փոխադրամիջոցի վրա 
· Գեղջկական – գյուղական 
· Ավանդազրույց – առասպել, դարերով միմյանց փոխանցվող պատմություն 
· Օթևան – գիշերելու տեղ
· Մինուճար – միակ երեխա
· Կերպարանք – արտաքին տեսք 
· Տաշեղ – փայտի կտոր
· Աղախին - ծառա
· Բախտ – ճակատագիր:


Հոմանիշների կրկնություն՝
· 
· Վերջալույս – մայրամուտ
· Ընկղմվել – սուզվել
· Ճախրել – սավառնել 
· Զայրանալ - բարկանալ 
· Ընծայել – նվիրել
· Սիրուն – գեղեցիկ
· Որոնել – փնտրել
· Պարզ – վճիտ, մաքուր
· Լրանալ – ավարտվել, վերջանալ
· Օտարական – անծանոթ
· Զննել – ուսումնասիրել
· Ձյունաճերմակ – սպիտակ
· Այժմ – հիմա
· Պարանոց - վիզ
· Անդորր – հանգիստ
· Մտորել - մտածել
· Մարտ - կռիվ
· Զորեղ - ուժեղ
· Վաճառել - ծախել
· Ամբողջ – բոլոր
· Ընկղմվել – սուզվել
· Միամիտ – դյուրահավատ
· Այլանդակ – տգեղ
· Այրել – վառել
· Իսկույն – անմիջապես:


Հականիշների կրկնություն՝
· 
· Ուժ – թուլություն
· Հաղթանակ – պարտություն
· Գոհ – դժգոհ
· Հագենալ – ծարավել 
· Գովել – փնովել
· Աղքատ - հարուստ
· Ուրախություն - տխրություն
· Մտնել – դուրս գալ
· Թրջվել - չորանալ
· Վտանգավոր – անվտանգ
· Ջահելություն – ծերություն
· Մայրամուտ – արևածագ
· Երբեք – միշտ
· Շշնջալ – բղավել, գոռալ
· Մարել – վառվել
· Դանդաղ - արագ
· Փափուկ - կոշտ
· Դաժան - բարի
· Գունագեղ -անգույն 
· Հզոր – թույլ
· Շուտ - ուշ
· Ծերունի - երիտասարդ
· Սև - սպիտակ
· Շոգ - ցուրտ
· Խրճիթ – պալատ:


Մշակույթ – Կրկնություն
Մարտիրոս Սարյան 

1. Ո՞վ է Մարտիրոս Սարյանը։ Որտե՞ղ է ծնվել նա։
2. Սարյանի թանգարանում եղե՞լ ես։ Ո՞ր կտավներին ես ծանոթ։
Աշունը հայ բանաստեղծների աչքերով 

1. Կարդա բանաստեղծությունները և բառատետրում ինքնուրույն աշխատանք կատարիր անծանոթ բառերի հետ։
2. Համեմատիր բանաստեղծություններում տիրող տրամադրությունները։ Քո կարծիքով ինչպիսի՞ մարդիկ են գրել դրանք։
3. Աշնան ո՞ր նկարագրությունն է քեզ ավելի դուր գալիս։ 
Գրիգոր Նարեկացի – Մատյան ողբերգության:

1. Ո Ո՞վ է Գրիգոր Նարեկացին։ Ի՞նչ գիտենք Նարեկացու ծագման մասին։
2. Ո՞րն է Նարեկացու ամենից հայտնի գործը։
3. Քո կարծիքով ինչու՞ է Նարեկացին իր աղոթագիրքն անվանել «Մատյան ողբերգության»։
4. Այլ կերպ ինչպե՞ս են կոչել «Մատյան ողբերգության» պոեմը։
Սուրբ Ծննդյան ավանդույթներ։ Ջրօրհնեք։

1. Ինչպիսի՞ հայկական ավանդություններ և սովորություններ են կապված Սուրբ Ծննդյան տոնի հետ։
2. Ինչու՞ են տարբերվում կաթոլիկ եկեղեցու և հայ առաքելական եկեղեցու կողմից Սուրբ Ծննդյան տոնը նշելու օրերը։
3. Ինչպիսի՞ ծեսեր էին կատարում Սուրբ Ծննդյան տոնին և որո՞նք էին դրանց նշանակությունները։ Ո՞ր սովորույթը քեզ հետաքրքրեց և ինչու՞։
4. Ի՞նչ էր խորհրդանշում Ջրօրհնեքի խորհուրդը։
Ղազարոս Աղայան

1. Որտե՞ղ է ծնվել Ղազարոս Աղայանը և ի՞նչ կրթություն է ստացել նա։
2. Ինչպիսի՞ ստեղծագործություններ է գրել Աղայանը։ Որո՞նք են նրա նախընտրելի ժանրերը։
3. Ի՞նչ կապ ուներ Աղայանը Վերնատան հետ։
4. Աղայանի ո՞ր ստեղծագործություններն ես կարդացել, ո՞րն է քո սիրելին։
5. Որտե՞ղ է գտնվում Աղայանի տուն-թանգարանը:
Տնային հանձնարարություններ
Գրականություն  - Կրկնել անցած բոլոր գրականության թեմաները։

Բառագիտություն – Կրկնողություն 
· Վերհիշել աշխատանքային փաթեթում ներառված բոլոր բառերի ու արտահայտությունների իմաստները, հոմանիշները, հականիշներն ու ուղղագրական բառերը։
Քերականություն – Կրկնողություն
Վերհիշել աշխատանքային փաթեթում տեղ գտած բոլոր սահմանումները 
Պատասխանել աշխատանքային փաթեթի հարցերին և կատարել հանձնարարությունները։

Մշակույթ –  Կրկնողություն
· [bookmark: _Hlk114093793]Վերհիշել աշխատանքային փաթեթում ներառված դասանյութերը, կարողանալ վերարտադրել սեփական խոսքերով և պատասխանել դասանյութերի հարցերին։

